
KAPITULLI 1 

PILOTAT 

Te pergjithshme. 

 
Pilat ose pilotat qe do te perdoren per punimet do te jene te llojeve te specifikuara 

ne vizatimet e projektit. 

 

Vetekuptohet qe Supervizori, pas investigimeve gjeologjike dhe gjeoteknike qe do te 

kryhen nga Kontraktori me miratimin e tij, ka autoritetin te caktoje/vendose per 

numrin, gjatesine, diametrin dhe llojin e pilave. 

 
Llojet e Pilotave (pilave). 

 
Pilotat Betonarme te Parapergatitura. 

 
Supervizori do aprovoje llojin dhe gjatesine e pilotave qe do te perdoren vetem pasi 

te kete çpuar nje ose me shume pilota prove me qellim caktimin e kapacitetit 

mbajtes. Kostoja e provave te çpimit do te konsiderohet si e marre parasysh ne 

çmimet e Preventivit. Ne pergjithesi, keshillohet qe pozicioni i pilotave prove te 

koinçidoje me ate te pilotave perfundimtare. 

 
Numri i pilotave do te jene te njejte me ate qe jepet ne planin e detajuar te 

themeleve, çdo pile qe thyhet apo devijon gjate çpimit do te shkaterrohet apo hiqet 

dhe do te zevendesohet me nje tjeter nen kujdesin dhe me shpenzimet e 

Kontraktorit, i cili nuk do te kompensohet per piloten qe mbetet e paperdorur. 

 

Tabani parashikohet te jete arritur kur çpimi, qe behet nga nje numer i caktuar 

goditjesh me çekiç, te dhena ne menyre te njepasnjeshme nga e njejta lartesi, nuk e 

kane kaluar kufirin e caktuar me pilotat prove, dhe ate qe lidhet me rezistencen qe 

duhet te kete pilota. Goditjet e fundit duhet te behen gjithmone ne prezencen e 

perfaqesuesit te Supervizorit. Kontraktori per asnje lloj arsyeje nuk duhet te prese 

piloten pa patur nje autorizim per ta bere nje gje te tille. 

 

Vezhgimet, thellesia e arritur nga pilota dhe tabani do te regjistrohen me numrin 

perkates ne nje regjister qe do te firmoset çdo dite nga Kontraktori dhe Supervizori. 

Regjistrin e mban Supervizori dhe do te jete pjese e dokumentave qe i dergohen 

punedhenesit. 

 
Pilota te Pergatitura ne Kantier qe Futen me Goditje ose me Shtytje pa 

Germim te Dheut. 

 

Hapja e vrimes ku do te futet betoni do te behet me nje çekiç me renie te lire qe do 

te godase nje tub me nje maje te perforcuar te pilotes, qe detyron dheun te 

depozitohet pergjate tubit ne menyre te njekohshme me futjen e tij, pa hequr 

dheun. 

 

Te dhenat mbi tabanin qe merren nga dheu, do te mbahen ne nje regjister te 

veçante dhe do te sherbejne si reference per kapacitetin e perafert mbajtes te piles 

ne ndertim. 

Per pilotat prove dhe vezhgimet, do tte aplikohen kriteret dhe proçedurat e 

paragrafit “Pila Betonarme te Parapergatitura” mesiper. 

 

Pas perfundimit te futjes se tubit, do te formohet nje bazament betoni ne forme 

buleze nepermjet çekiçit me renie te lire brenda ne tub, ose me ajer te kompresuar. 

Baza e betonit ne forme buleze, struktura e piles dhe bulzat e ndermjetme do jene 

prej betoni me nje Rezistence  me 25 N/mm2, me nje raport teper te kufizuar 

uje/çimento, i hedhur ne sasira jo shume te medha dhe qe goditet me çekiç ose 

presohet deri sa te zgjerohet ne brendesi te mases se dheut qe e rrethon, dhe do te 

jete e nje Marke-250 ose me te larte. 

 

Tubi do te terhiqet, pak nga pak, duke bere kujdes te jashtezakonshem per te 

shmangur nderprerjet ne vazhdimesine e betonit qe formon trupin e piles. Hekuri i 

armimit do te jete pergjate gjithe gjatesise se pilotes ose vetem te nje pjese te saj ne 

varesi te projektit dhe do te vendoset perpara hedhjes se betonit ne ate pjese te 

piles qe do te jete e armuar. 

 
Hedhja e betonit ne tub do te behet me nje kove te puthitur ne te, me nje valvol 

automatike ne pjesen fundore te saj, dhe qe do te hapet vetem aty ku ka mbaruar 

hedhja paraardhese e betonit. 

 

Gjate hedhjes do te merren te gjitha masat per te evituar shperlarjen e betonit nga 

uji nentokesor ose rrymat nentokesore. 

 
Pilotat me Shpim. 

 
Per ndertimin e pilotave qe realizohen me shpim, tubi do te futet i shoqeruar me 

heqjen e dheut. Pasi te jete arritur thellesia e duhur, do te hiqen nga kaviteti uji 

dhe balta. 

 
Pas instalimit te perforcuesit, hedhja dhe kompaktimi i betonit do te behen me 

sistemet standarte ne perdorim dhe qe jane deklaruar te pershtatshme nga 

Supervizori, si edhe te pershtatshme per kapacietin e kerkuar mbajtes te piles. 

 

Betoni me Rezistence  25 N/mm2, te Markes-250 ose me te madhe, do te behet me 

agregatet e pershtatshem te nje madhesie te duhur, te miratuar nga Supervizori. Ne 

veçanti per pilotat me diameter te gjere, hedhja do te behet me shume kujdes qe te 

mos kemi dekantim te betonit apo thyerje te piles. Hedhja e betonit do te behet me 

kove te puthitur me nje valvol automatike ne pjesen fundore te saj, dhe sipas 

metodave te pikes (3) me lart apo nepermjet sistemeve “Prepakt”, ne kete rast, pjesa 

fundore e tubit te furnizimit te betonit do te jete vazhdimisht i zhytur brenda 

masave te betonit te ri ne nje thellesi se paku 2 metra per te shmangur shkeputjen. 

 

Gjithashtu, eshte tejet e nevojshme qe prerja e kokave te pilotave te realizohet duke 

eliminuar plotesisht te gjitha pjeset e betonit qe nuk jane konform karakteristikave 

te parashikuara. 

 
Ne kete rast, Kontraktori me shpenzimet e tij duhet te zgjase piloten ne kuoten e 

bazamentit. 

 

Pilotat me Diameter te Madh me Perdorim Argjile. 

 
Per pilotat me diameter te madh me perdorim argjile dhe pa perdorur betonim me 

tub, germimet do te behen me nje sonde speciale ose sonde me goditje ne varesi te 

natyres se tokes/dheut. 

 

Provat e Pilave. 

 
Zakonisht prova e ngarkeses do te jete 2 here me e madhe nga ngarkesa e 

projektimit dhe 2.5 here me e madhe per strukturat hekurudhore. 

 

Per asnjelloj arsyeje, pilota nuk do te ngarkohet perpara fillimit te proves. Kjo 

mund te behet vetem pasi te kete kaluar koha e duhur qe pilota dhe plinti te kene 

arritur prezen e parashikuar. 

 

Mbi pilota do te ndertohet nje bazament i permbysur betonarmeje, ku siperfaqja e 

siperme e plintit (themelit) te jete e rrafshuar mire dhe ne nje aks me piloten, mbi 

te cilen do te vendoset nje pllake çeliku me nje trashesi prej 10 mm minimumi. Nje 

veshje me kapacitetin e duhur do te vendoset midis kesaj pllake dhe 

kunderveprimit. Kunderveprimi do te realizohet me nje paisje ekuilibruese ose 

neprmjet trareve, shinave, blloqeve te betonit apo materiele te tjera, pesha e te 

cilave mund te caktohet fare lehte. 

 
Do te perjashtohen ankorimet ose kontrapilat per punimet tashme te realizuara ne 

afersi te rruge. 

 

Ngarkesa kundervepruese duhet ta kaloje ngarkesen e proves me 20 %, me qellim 

qe ajo te mund te arrihet edhe ne rastin kur kallepet nuk jane plotesisht te 

qenderzuar ne lidhje me piloten. Mbajteset e kallepit te ndertuar per realizimin e 

proves se ngarkeses duhet te jene te medha dhe mjaftueshmerisht larg nga pilota 

qe do te provohet per te shmangur interferencat ndermjet sforcimeve te shkaktuara 

ne shtresat e bazamentit nga kunderveprimi dhe atyre te shkakuara nga vete pila e 

proves. 

 

Kriku qe do te perdoret duhet te jete i tille qe te lejoje mbajtjen te pandryshuar te 

presionit te lengut gjate gjithe kohes qe nevojitet per proven. Shkalla e manometrit 

do te jete aq sa duhet per ngarkesen/peshat qe do te arrihen. 

 
Manometri dhe deflektometrat do te jene te kalibruar qe me pare dhe do te jene te 

çertifikuar nga nje laborator i autorizuar, me kurbat perkatese te kalibrimit. 

 

Deflektometrat do te vendosen ne nje distance minimale prej 2 metra nga aksi i 

pilotes. Ato do te kene nje diapazon te gjere e te mjaftueshem per uljet eventuale 

dhe do te rregullohen si me poshet: 

 

Dy pergjate nje diametri dhe i treti pingul me diametrin e dhene. Uljet e pilotes se 

proves do te pranohen te barabarta me leximet mesatare te deflektometrave. 

 
Me perfundimin e provave te ngarkeses, Supervizori rezervon te drejten te 

rikontrolloje kalibrimin e manometrit dhe deflektometrave. Ngarkesa perfundimtare 

do te behet me ngritje te njepasnjeshme dhe te barabarta, duke filluar me nje 

ngarkese te barabarte me gjysmen e ngarkeses se projektuar (0.5 Qd). 

 
Çdo rritje e ngarkeses do te jete 5 ton per nje pile me diameter 30 cm dhe do te vije 

duke u rritur per diametrat e tjere ne proporcion me madhesine e diametrit. Per 

çdo rritje peshe, leximet e deflektometrit do te behen, e para menjehere, te tjerat 

1,2,5,10 dhe 30 minuta dhe njepasnje çdo 30 minuta deri ne stabilizim. Stabilizimi 

do te konsiderohet i arritur kur gjate intervalit prej 30 minutash, nuk vihen me re 

ulje. 

 
Pas arritjes se ngarkeses se projektuar, ajo do te mbahet e pandryshushme per se 

paku tre ore. Supervizori rezervon te drejten e shtyrjes se kesaj periudhe kohore, 

pas te ciles ngarkesa do te filloje te zbrese. 

 
Zbritjet do te kene vlere te njejtee me rritjet e perdorura gjate fazes se ngarkeses. 

Per çdo zbritje do te behen lexime, i pari menjehere, dhe te tjeret 1,2,5 dhe 20 

minuta, njepasnje çdo 15 minuta deri ne stabilizim, i cili do te konsiderohet i 

arritur kur kthimet e deflektometrit gjate intervalit prej 15 minutash nuk jane me 

te ndjeshme. 

 

Pas perfundimit te fazes se shkarkimit dhe pasi eshte arritur stabilizimi i fundit, 

atehere do te merret vlera e perheershme e uljes. 

 

Pas kesaj do te kete nje faze te dyte ngarkimi, duke filluar me deflektometrat nga 

pozicioni zero i ngarkeses per testin e pare (ulja e perhershme) dhe duke vazhduar 

me te njejten metode si ne fazen e pare te ngarkimit, derisa te arrihet ngarkesa e 

proves. 

 

Gjithashtu, ne kete rast pilota do te mbetet nen ngarkesen maksimale per se paku 

tre ore, me perjashtim te rasteve kur Supervizori e sheh te arsyeshme t’a zgjase 

kete periudhe kohore. Shkarkimi do te behet me te njejten metode qe eshte 

perdorur ne fazen e pare te ngarkimit. 

 

Supervizori do te hartoje nje raport mbi proven e ngarkeses, i cili do te shoqerohet 

nga dokumentat e meposhtem: 

 

• Plani i Themeleve. 

• Stratigrafia e Tokes. 

• Kurba e Kalibrimit te Manometrit dhe Deflektometrave. 

• Diagrama e Testimit, duke patur ne boshtin horizontal (te grafikut) kohen 

dhe ne boshtin vertikal uljet. 

• Tabela per çdo here (dita dhe ora) ne lidhje me : 

 

• Leximet e Deflektometrit. 

 

• Ngarkesa ne Ton. 

• Leximet e Deflektometrit dhe Interpretimet e tij. 

 
Kontrollet e Zbatimit. 

 
Me qellim qe kontraktori te sigurohet per vendosjen ne rregull te pilotave, ai do te 

pergatise per çdo 40 pilota me nje minimum 2 pilash per strukture, gjithçka 

nevojitet per te realizuar aplikimin e kontrollit indirekt (jo me shkaterrim) siç eshte 

pranimi mekanik etj. dhe do t’i paraqese Supervizorit dokumentacionin qe lidhet 

me metoden e perzgjedhur me qellim qe te marre aprovimin e tij. 

KAPITULLI 2 

 
DIAFRAGMAT ME MUR TE VAZHDUAR 

 
Te Pergjithshme. 

 
Diafragmat me mur te vazhduar jane te formuara nga nje seri panelesh prej betoni 

te zakonshem ose te armuar te lidhura me njera-tjetren me ane te lidhjeve te 

ndryshme strukturore per mbrojtjen e themeleve te strukturave per mbrojtjen e 

themeleve te strukturave qe do te realizohen ose te sapo ndertuara, per muret 

mbajtese, per mbrojtjen e shtratit te lumit ose per mbrojtjen e elementeve mbajtes. 

 

Me peerjashtim te rastit kur udhezohet ndryshe nga Mbikqyresi, punimet e 

germimit do te realizohen duke perdorur bentonide dhe makineri te cilat jane ne 

gjendje qe te realizojne germimin gradual te dheut dhe mbledhjen e materialit te 

tepert pa shkaktuar kavitete. 

 

Do te perdoret beton me nje Rck me te madhe ose te barabarte me 25 N/mm2 qe 

pergatitet me inerte te pershtatshme me nje madhesi te kokrrizes te duhur te 

miratuar me pare nga Mbikqyresi dhe do te jete i Klases 250 ose me i larte. 

 
Ne lidhje me kontrollin dhe provat e betonit duhet t’i referohemi kushteve te dhena 

ne seksionin “Perzierjet e Betonit te Zakonshem dhe te armuar” te ketyre 

specifikimeve. 

 
Hedhja e betonit, qe do te realizohet ne menyre individuale per çdo panel, do te 

kryhet vetem duke perdorur kova me hapje fundore ose me pompa me ekstremitet 

me te ulet gjate betonimit e mbajtur ne nje thellesi 2 m nen nivelin e arritur nga 

betoni i hedhur. 

 
Kur parashikohen armatura ato duhet te perputhen me udhezimet e dhena ne 

vizatime dhe duhet te plotesojne kushtet e seksionit “Betoni i Armuar dhe i 

Paranderur” te ketyre specifikimeve. 

 
Numri i dimensioneve te paneleve individuale si dhe rradha e punes mund te 

percaktohet ose ndryshohet nga Mbikqyresi pa i dhene te drejte Kontraktorit per 

pagesa speciale perkatese. 

 
Ne rast se do te gjenden difekte te punes ne siperfaqen e ekspozuar te murit 

(jouniformitet i betonit, rrjedhje e ujit ne lidhje, etj.), atehere do te jete pergjegjesi e 

Kontraktorit qe te adoptoje me shpenzimet e tij masat riparuese qe ne opinionin e 

Mbikqyresit konsiderohen te nevojshme. 

 

Persa i perket metodologjise, punimeve, provave te kontrollit per bentonitet 

reference i duhet bere kushteve te seksionit “Bentonitet” te ketyre specifikimeve. 

KAPITULLI 3 

 
BENTONITE PER SHPIMIN E PILOTAVE 

 
Te Pergjithshme. 

 
Bentonitet qe perdoren ne shpimin e pilave (PILOTAVE), ne germimet e kanaleve, 

diafragmat apo si mbeshtetese per muret e çfaredolloj germimi duhet te kene ne 

perberje argjilite te nje cilesie te larte dhe perzierje uji te nje cilesie te larten 

zakonisht ne proporcion 8-17 kg argjile te thate me 100 litra uje, me perjashtim te 

rasteve kur Supervizori ka urdheruar perdorimin e nje raporti tjeter. Permbajtja e 

reres teper te imet duhet te jete me e ulet se 3 % e peshes se argjiles se thate. 

 

Perzierja do te pergatitet ne impiante automatike duke perdorur nje perzjeres, 

specifikohet qe duhet te keene nje pike ngrirje me temperature zero, depertimi 

duhet duhet te jete jo me i madh se 15 cm dhe jo me i vogel se 5 cm dhe nje peshe 

specifike te matur ne rezervuarin e grumbullimit midis vlerave 1.05 dhe 1.1 T/m3. 

 

Kontraktori duhet te disponoje ne kantier paisjet e duhura laboratorike qe 

sherbejne per te kontrolluar peshen specifike te perzjerjes. Ndersa verifikimi i 

karakteristikave te pikes se ngrirjes dhe te vlerave te fryrjes te argjiles, pH, 

dekantimi dhe viskoziteti i perzjerjes do te behen ne nje laborator te autorizuar. 

